Шәхси йорт төзүчеләргә - ташламалы ипотека
 
Россия Хөкүмәте шәхси йортларны мөстәкыйль рәвештә төзү өчен ташламалы ипотека бирү буенча яңа программа гамәлгә ашыра башлый. Бу башлангыч әлегә сынау формасында башкарылачак. Әлеге ярдәм чарасыннан йортны үз көчең белән төзегәндә генә, ягъни профессиональ төзелеш компаниясе белән подряд килешүе рәсмиләштерелмәгән булса гына файдаланырга мөмкин 

Мондый кредитлар буенча ставка елына 9 проценттан да артмаячак  ,ул  төбәкләрдә 6 миллион сум тәшкил итәчәк.
Татарстан Росреестры мәгълүматларына караганда, узган ел 117 меңнән артык ипотека теркәлгән, аларның 10 меңнән артыгы торак йортларга, 35 меңе җир кишәрлекләренә. 

Татарстан Республикасы буенча Росреестр идарәсе җитәкчесе урынбасары Лилия Борһанова: "Татарстанлыларны элеккечә шәһәр читендәге күчемсез милек кызыксындыра. Агымдагы елның 4 аенда гына да җир кишәрлекләренә 13 меңнән артык ипотека килешүе һәм торак йортларга 4 меңгә якын ипотека теркәлгән. Яңа ташламалы ипотека программасын эшләтеп җибәрү республиканың күп кенә халкына үзләренең торак шартларын яхшыртырга мөмкинлек бирәчәк". 

